
GOUVENE CUOMO SIYEN LET POU VOYE BA SEKRETE TRANSPO RAY LAHOOD POU MANDE
FINANSMAN FEDERAL POU BATI YON NOUVO PON POU RANPLASE TAPPAN ZEE

Lét la Vini Apre Vot Alawonnbadé NYMTC pou Apwouve Plan Gouvéné a pou yon Nouvo Pon

Jodi a, Gouveéné Andrew M. Cuomo, ansanm avek Dirijan Majorite Sena a, Dean Skelos, Manm Asanble
Ellen Jaffee, Egzekitif Konte Rockland C. Scott Vanderhoef, Egzekitif Konte Putnam Mary Ellen Odell ak
Egzekitif Konte Westchester Rob Astorino, te siyen yon nouvo let entansyon pou voye ba Sekreté
Transpo Ray LaHood pou aplike pou finansman federal pou bati yon nouvo pon pou ranplase Tappan Zee.
Let la komanse aplikasyon fomel New York pou finansman anba pwogram Lwa sou Finans ak Inovasyon
Enfrastrikti Transpo (TIFIA), epi li te vini apre manm Konsey Transpo Komen Metwopoliten New York
(NYMTC) te vote alawonnbadeé pou sipote plan Gouvené Cuomo pou bati yon nouvo pon. Pou we let
Gouvene a, ale nan Enténét sou sitweb http://www.governor.ny.gov/assets/documents/

Ray Lahood pdf.pdf.

Gouvene Cuomo di konsa, “Jodi a, nou nan yon etap pi pre pou bati yon nouvo pon ki pi solid k ap lanse
Hudson Valley avek kreyasyon anpil milye djob. Apre plis pase yon deseni reta akoz disfonksyon politik,
let sa a montre n ap fé bon jan pwogre pou bati yon pon ki pi solid ki pare pou transpo komen pou redui
blokis, epitou k ap pi solid pou chofé yo pandan plizyé ane k ap vini. Nan denye kek mwa yo, manm
administrasyon mwen an te rankontre avek sitwayen ak pwopriyete biznis yo nan toupatou nan Hudson
Valley pou asire pwosesis sa a transparan ak lib pou tout moun otank posib. Mwen bat bravo pou Dirijan
Majorite Skelos, Potpawol Silver, ak Egzekitif Konte Hudson Valley yo pou kalite dirijan yo ak devouman
yo pou Nouyoke yo.”

Dirijan Majorite Sena a, Dean G. Skelos, di konsa, “Yon nouvo Pon Tappan Zee vle di anpil milye nouvo
djob pou Hudson Valley, mwens blokis ak yon pi bon kalite lavi pou moun k ap vwayaje nan espas sa a
chak jou. Mwen bat bravo pou Gouvené Cuomo pou kalite dirijan li sou pwojé enpotan sa a, epitou pou
vizyon li sou sa ki posib isit la nan New York. Repibliken Sena a ap kontinye travay avek li pou chanje eta
sa a, jan nou te fé sa sou pwoje-lwa plan-konstwiksyon ki te peémét nou vanse avek pwoje sa a.”

Potpawol Asanble a, Sheldon Silver, di konsa, “Mwen bat bravo pou Gouvené Cuomo poutet fé etap
enpotan pou avanse youn nan pwoje transpo piblik ki pi konpléks Eta New York te fe nan plizye ane.
Mwen pa ka tann pou jwenn |0t detay pandan pwojé a ap vanse k ap konsidere enkyetid sitwayen yo,
pasaje yo, biznis lokal yo, ak ofisyel gouvénman an pou pwoteje vwayajé, pou elimine blokis sikilasyon,
epi pou bay fiti chwa pou transpo komen an. Sa a se yon envestisman enpotan nan ekonomi rejyon an k
ap pemet kreyasyon anpil ak yon paket djob pou gason ak fanm k ap travay di yo, epitou mwen bat
bravo pou Gouveneé a pou kalite dirijan li.”

Let sa a reprezante yon bon jan etap nan pwosesis pou bati yon nouvo pon ki pi solid ak pi pwoteje pou
dire 100 ane. Nan denye sezon loton nan, Prezidan Obama te satisfé demann Gouvene Cuomo pou
fasilite pwosesis konstwiksyon yon nouvo pon pou ranplase Tappan Zee, epi pou fé pwojeé a vin yon
priyorite. Gouveneé Cuomo te asosye tou avek dirijan lejislatif yo tou pou pase yon Iwa plan-
konstwiksyon k ap sevi pou diminye ak anpeche twop depans pou bati yon nouvo pon. Gouvéne a te
prezante yon plan pou yon nouvo pon k ap pi pwoteje pou chofé yo, k ap kreye pi bon chwa ak sévis pi
rapid pou pasaje otobis yo, ki pare pou transpo komen pou transpo rapid nan chemennfe oswa nan
otobis, epi k ap kreye 45,000 nouvo djob nan Hudson Valley. Mwa pase, Gouvene a te pibliye
Deklarasyon Final pou Enpak sou Anviwonman an (FEIS) sou pwojé nouvo pon an. Yon douzén ajans eta
ak ajans federal te konpile FEIS pou bay repons pou plis pase 3,000 komante piblik la.

Vot NYMTC a vle di yon ako ant ofisyél lokal ki nan Vil New York, Long Island ak Pwent Sid Hudson Valley
pou cheche jwenn apwobasyon federal pou pwoje ranplasman pon Tappan Zee. Konsey Transpo
Metwopoliten new York (NYMTC) se yon konsey gouvenman rejyonal ki obligatwa sou plan federal pou
ofri yon planifikasyon fowom kolaborasyon nan transpo pou Vil New York, Long Island ak pwent sid
Hudson Valley. Dapre lalwa federal, NYMTC ap sévi kom Oganizasyon Planifikasyon Metwopoliten
(MPO). Yon kondisyon debaz pou resevwa ak depans lajan transpo federal séke eta yo swiv pwosesis
planifikasyon metwopoliten ak eta a ki obligatwa sou plan federal.

Manm Asanble Ellen Jaffee di konsa, “Mwen jwenn anpil ankourajman avek volonte biwo Gouvene a
pou koute enkyetid kominote a sou pwoje enpotan sa a ki pral amelyore sekirite piblik la epi k ap
prezante anpil posiblite pou devlopman ekonomik nan rejyon nou an.”

Egzekitif Konte Rockland, C. Scott Vanderhoef, di konsa, “Mwen kontan poutét n ap vanse avek yon
nouvo pon ki gen plis sekirite k ap bati pou demen, epi k ap kapab adapte avek transpo komen an.
Mwen bat bravo pou angajman Gouvéne Cuomo nan pwojé sa a, epi pouteét li travay avek kominote
Hudson Valley pou kapab fé pwosesis sa a vanse.”

Egzekitif Konte Putnam, MaryEllen Odell, di konsa, “Pwojé sa a pi plis pase youn nan pi gwo pwoje
Nouyoke yo ap fée kom pwoje enfrastrikti transpo. Istwa ameriken di nou se kalite pwojé sa yo ki te ede
nasyon nou an metrize Gran Depresyon an. Objektif komen m ap pataje jodi a avék koleg mwen yo se
pou fé fanmi nou yo retounen nan travay oswa pou kenbe yo nan travay. Antan Egzekitif Konte Putnam,
mwen ta renmen bat bravo pou Gouvéné Cuomo pou demonstrasyon serye bon konfyans li ak kalite
dirijan li nan travay avek Egzekitif Konte Astorino ak Vanderhoef ak mwen nan asire pwojé sa a ap vanse

avek tout kantite enfomasyon ki posib, epi mwen pa ka tann pou Lejislati New York asire gen sipévizyon
fiskal anplas pou toujou swiv avansman pwojée sa a.”

Egzekitif Konte Westchester, Robert P. Astorino, di konsa, “Jodi a make yon etap enpotan nan
konstwiksyon yon nouvo Pon Tappan Zee. Defi yo ap tann nou, men n ap vanse — nan tét ansanm nan
angajman nou pou bay konte nou yo, eta nou ak peyi nou an yon pon k ap kreye anpil djob, k ap bay
jaret pou ekonomi nou an, k ap pwoteje anviwonman an, epi k ap kite yon eritaj k ap ban nou fyete.”

Nouyoke yo kapab we kantite chwa yo, yo kapab soumet kesyon ak enkyetid yo sou pwojé a nan Enténét
sou sitweb www.NewNYBridge.com, oswa yo kapab rele nimewo 855-TZBRIDGE gratis. Sitweb la
prezante tou videyo reyinyon kominote a ak yon baz done tout dokiman yo te kreye sou dénye 10 ane
yo sou Pon Tappan Zee. Gen yon kont Twitter yo kreye pou pwojé Tappan Zee, epitou Nouyoke yo kapab
resevwa denye enfomasyon yo depi yo swiv @NewNYBridge.

